Donostiako
Musika Hamabostaldia

Quincena Musical
de San Sebastian

T

DONOSTIAKO MUSIKA HAMABOSTALDIA - QUINCENA MUSICAL DE SAN SEBASTIAN

Salaketa-kanalaren gida

Salaketa-kanala MUSIKA HAMABOSTALDIAren bitarteko bat da, arauak ez betetzea
ekar dezaketen irregulartasunen jakinarazpen azkarra eta konfidentziala errazteko.
Jakinarazpenak modu anonimoan aurkez daitezke.

MUSIKA HAMABOSTALDIAk Informazioaren barne-sistemaren osagarri gisa eskaintzen
du kanal hau, eta funtsezkoa da Kode Etikoa, oro har, eta barne-araudia, bereziki,
betetzeko.

Kanalaren bidez aurkeztutako jakinarazpenek erakundeak onartutako Kode Etikoaren
eta lruzurraren aurkako Planaren aplikazio-eremuetan jasotzen diren oraingo nahiz
iraganeko ekintzei edo portaerei buruzkoak izan behar dute.

Kanala langileen, bezeroen, administratzaileen eta erakundeko langileek edo horiekin
zerikusia duten beste pertsona batzuek izandako portaera irregularraren edo legez
kanpokoaren berri duen edozein pertsonaren eskura egongo da.

Sistema eguneko 24 orduetan dago erabilgarri, urteko 365 egunetan, sarbide
hauetan:

e Donostiako Musika Hamabostaldia S.A.  sozietatearen  webgunea:
wWwWw.quincenamusical.eus

e Posta arrunta: Donostiako Musika Hamabostaldia. Kursaal Zentroa. Zurriola 1.
20002 Donostia.

e Interesdunak hala eskatuta, salaketak aurrez aurreko bilera baten bidez ere
aurkez daitezke. Horretarako, gorago aipatutako jakinarazpen-bideren baten
bidez bidali behar da eskaera.

Jarduteko printzipioak eta bermeak

Salaketa-kanalak jarduteko printzipio eta berme batzuk ditu:

e Autoritatea eta independentzia


http://www.quincenamusical.eus/
https://www.caixabank.com/es/sostenibilidad/cultura-responsable/canal-denuncias.html

MUSIKA HAMABOSTALDIAko Salaketa-kanalaren kudeaketa izendatutako
salaketa-kanalaren arduradunari dagokio, hau da, sozietatearen kudeaketa-
zuzendariari.

Arduradunaren eginkizuna da kanala kontrolatzea eta entitatearekin zerikusia
duten pertsonek egiten dituzten prozesu eta jardueren ondorioz iruzur egiteko
arriskua gainbegiratzea.

Salaketak prozedura zorrotza, gardena eta objektiboa erabiliz ebatziko dira,
betiere interesdunen konfidentzialtasuna errespetatuz.

Konfidentzialtasuna

Konfidentzialtasuna gordetzeko betebeharra printzipio gidari bat da, eta
salaketak kudeatzeko jarduna gidatzen du.

Informaziorako sarbidea mugatuta dago, kudeaketa-ahalmena duten pertsonei
soilik dagokie, esleituta dituzten funtzioen arabera. Berariaz debekatuta dago
salaketei buruzko edozein informazio mota zabaltzea.

Anonimotasuna eta trazabilitaterik eza

Salaketak izendunak (hau da, salatzailea identifikatuta) nahiz anonimoak izan
daitezke.

Debekatuta dago salaketa anonimoen bilaketa eta trazabilitatea. Debekua
urratuz gero, dagozkion diziplina-neurriak hartuko dira. Hori ziurtatzeko,
baliabide informatiko egokiak ezarri dira.

Salatzailearen nortasuna isilpean gordetzea

Salaketa izendunen kasuan, salatzailearen identitatea ez zaio inoiz jakinaraziko
salatuari; kudeaketan parte hartzen duten beste Arloei jakinaraziko zaie soilik,
baldin eta datu hori ezinbestekoa bada gertakariak/portaerak ikertzeko.
Salatzailearen identitatea jakinarazteko, salatzailearen aldez aurreko baimena
beharko da beti.

Salatzailearen identitatea baimendutako kasutik kanpo jakinarazteak edo
aurkeztutako salaketen datuak ezagutzeko ikerketak egiteak bidezko diziplina-
neurriak ezartzea ekarriko du, hala badagokio, kargua eta eginkizunak edozein
direla ere.

Errepresalien debekua eta salatzailea babestea


https://www.caixabank.com/es/sostenibilidad/cultura-responsable/canal-denuncias.html
https://www.caixabank.com/es/sostenibilidad/cultura-responsable/canal-denuncias.html
https://www.caixabank.com/es/sostenibilidad/cultura-responsable/canal-denuncias.html
https://www.caixabank.com/es/sostenibilidad/cultura-responsable/canal-denuncias.html

MUSIKA HAMABOSTALDIANn ez dugu salaketa aurkezten duten pertsonen
aurkako inolako errepresaliarik onartuko, ezta salaketa ikertzen parte hartzen
edo laguntzen dutenen aurkakorik ere, baldin eta fede onez jokatu badute eta
salatutako gertakarian parte hartu ez badute.

Printzipio hori betetzen dela bermatzeko, salatzailearen babesa bermatzeko
beharrezkoak diren neurriak hartuko dira. Neurri horiek hartzeko beharra
gomendatzen duten inguruabarrak gertatuz gero, salatzailea bere lanposturik
bakartzeko eta/edo beste batera aldatzeko neurriak hartuko dira.

e Salatuaren eta ukitutako pertsonen eskubideak

Salaketa jaso duenak eta barne-ikerketa baten eraginpean egon daitezkeen
pertsonek eskubidea dute beren aurka egindako salaketaren berri izateko,
dagozkion egiaztapenak egin eta espedientea izapidetzea onartu bezain laster.

Salaketa nola jarri behar den

Bidaltzen den informazioak haren xede diren gertakarien deskribapen bat jaso behar
du, ahalik eta zehatzen.

Gainera, ahal den neurrian, salatutako gertakarietan parte hartu duten pertsonak
identifikatuko dira, baita ustezko irregulartasunak, iruzurrak, ustelkeriak edo interes-
gatazkak eragindako negozio edo espedienteak ere; eta gertakariak gertatu ziren data
zehatza edo gutxi gorabeherakoa adieraziko da.

Halaber, jakinarazitako gertakariak egiaztatzen lagun dezakeen edozein agiri edo froga
gehitu ahalko zaio salaketari.

Egin beharreko jarduerak

Arduradunak jasotako informazioa aztertuko du, zer tratamendu eman behar zaion
zehazteko, eta beharrezkotzat jotzen dituen egiaztapen eta jarduketak egingo ditu,
aplikatzekoak diren xedapen arau-emaileek ematen dizkioten ahalmenen esparruan.

Azterketa egin ondoren, jakinarazitako gertakarietan iruzurrik edo irregulartasunik
egon daitekeela uste badu, txosten bat egingo du, eta, bertan, aztergai diren
gertakariak azaldu eta haiei eman beharreko tratamenduari buruzko iritzi arrazoitua
emango du, betiere aplikatzekoak diren arau-xedapenak kontuan hartuta.


https://www.caixabank.com/es/sostenibilidad/cultura-responsable/canal-denuncias.html

Txosten hori, jasotako informazioarekin batera, kasuan kasuko iruzurraren edo
irregulartasun motaren arabera dagozkion jarduketa gehigarriak egiteko eskumena
duen organoari igorriko zaio.

Sozietatearen Administrazio Kontseiluak onartua, 2023ko abenduaren 14an hartutako
erabakiaren bidez.



